
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালিনী


পাই আশীর্ব্বাদ; তা হ'লে পরাণ-তরী

পথ পাবে পারাবারে ধ্রুবতারা ধরি

যাবে মুক্তিপারে।




মালিনী




   তােমরা যেয়াে না দূরে

এসেছ যাহারা। প্রতিদিন রাজপুরে

দেখা দিয়ে যেয়াে। সকলেরে এনাে ডাকি,

সবারে দেখিতে চাহি আমি। হেথা থাকি

র’ব আমি তােমাদেরি ঘরে পুরবাসী।





সকলে




মােরা আজি ধন্য সবে-ধন্য আজি কাশী!



(প্রস্থান)






মালিনী




ওগাে পিতা, আজ আমি হয়েছি সবার।

কি আনন্দ উচ্ছ্বসিল, জয়জয়কার

উঠিল ধ্বনিয়া যবে, সহস্র হৃদয়

মুহূর্ত্তে বিদীর্ণ করি।





রাজা




   কি সৌন্দর্য্যময়

আজিকার ছবি। সমুদ্রমন্থনে যবে

লক্ষ্মী উঠিলেন-তাঁরে ঘেরি কলরবে

মাতিল উন্মাদনৃত্যে উর্ম্মিগুলি সবে,




১০৫

